
					এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 

বেরোনা নগরের দুই সম্ভ্রান্ত।
২৫৫


মিথ্যা কহিয়াছিলাম, আমি আত্ম দোষে প্রেয়সীর সহিত বিচ্ছেদ ঘটাইলাম।

 অনন্তর প্রেয়সী জুলিয়ার আলয়ে গমন পূর্ব্বক তাঁহার সন্নিধানে বিষণ্ণ বদনে জনকের আদেশ ব্যক্ত করিলেন। তাহাতে নবানুরাগিণী রমণী প্রিয়তমের সহিত ব্যাপক কাল বিচ্ছেদ হইল বিবেচনা করিয়া সাতিশয় খিন্না হইলেন। প্রথম২ কপটতা পূর্ব্বক নায়কের প্রতিকূলতা করিতেন এক্ষণে মুক্তকণ্ঠে প্রণয়নুরাগ ব্যক্ত করিতে লাগিলেন সুতরাং উভয়ে বিস্তর বিশ্রম্ভালাপ হইল। পরে অপ্রসন্ন মনে পরস্পর বিদায় গ্রহণ পুরঃসর অন্যোন্যের স্মরণ নিমিত্ত অঙ্গুরী বিনিময় করিয়া স্ব২ অঙ্গুলি পর্ব্বে পরম যত্নে ধারণ করিলেন। প্রোতিয়স্ এই রূপে প্রণয়িনীর নিকট বিদায় গ্রহণ পূর্ব্বক পিতার আজ্ঞাক্রমে মিলান্ নগরে যাত্রা করিয়া প্রিয় সুহৃদ্ বালেন্তাইনের নিকট গমন করিলেন।

 প্রোতিয়স্ পিতার সমীপে কল্পনা করিয়া কহিয়াছিলেন মিত্র মিলানাধিপতির অতিশয় প্রিয়পাত্র হইয়াছেন তথায় উপস্থিত হইয়া বস্তুতঃ তাঁহার তদ্রূপ খ্যাতি প্রতিপত্তি দেখিতে পাইলেন, এতদ্ব্যতীত অন্য এক অদ্ভুত অচিন্ত্য ঘটনা অবলোকিত হইল, ইহাতে সাতিশয় বিস্ময়াকুল হইলেন। বালেন্তাইন্ সর্ব্বদা গর্ব্ব করিয়া কহিতেন কদাপি প্রেমের বশতাপন্ন হইবেন না, সে স্থলে দৃষ্ট হইল নায়িকার প্রণয়ে একেবারে উন্মত্ত হইয়াছেন।

 মিলনাধিপতির দুহিতা সিল্বিয়া বালেন্তাইনের প্রতি আসক্তা হইয়া আত্ম প্রেমনিগড়ে তাঁহাকে বন্ধন পূর্ব্বক তদীয় মতের পরিবর্ত্ত করেন কিন্তু তাঁহাদের প্রণয়নুরাগ নরপতির সুগোচর ছিল না। যদিও ভূপাল বালেন্তাইনের প্রতি যথেষ্ট অনুগ্রহ প্রকাশ পুরঃসর সর্ব্বদা তাঁহাকে নিমস্ত্রণ করিয়া রাজসদনে গমনাগমন করিতে দিতেন তথাপি তনয়ার বরপাত্র করিতে মানস করেন নাই, থুরিও নামক

		 এই পাতা শেষ সম্পাদিত হয়েছে ১৫:৫২টার সময়, ৭ এপ্রিল ২০২১ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

